
Abstract. In the context of the digital transformation of education, an urgent 
task is to search for effective tools for collecting and analyzing the opinions of partici-
pants in the educational process to make informed management decisions. Traditional 
survey methods often require significant time and material costs, and the data obtained 
may lack completeness and reliability. This study proposes an effective way to organize 
online surveys based on the modified Delphi method, integrated with decision support 
systems and cloud platforms. The aim of the work is to develop and test a model for 
collecting and harmonizing expert assessments to analyze the current state of the educa-
tional process. The methodological basis was the modified Delphi method, which differs 
from the classical version by using interval assessments, allowing for the consideration 
of uncertainty and the level of confidence of experts. The Google Forms platform was 
chosen for data collection due to its accessibility, ease of integration, and the ability to 
automatically export results. Data processing and calculation of statistical indicators 

were performed automatically using developed mathematical and information software. 
The expert group included 12 specialists: teachers, methodologists, IT specialists, and 
independent experts in the field of educational quality assessment. The study was con-
ducted in two rounds. In the first round, experts assessed five key indicators, which 
made it possible to identify the initial scatter of opinions. After familiarizing themselves 
with the aggregated results of the first round, the second round observed a significant 
narrowing of the assessment intervals and an increase in the consensus level above 0.75 
for all indicators, confirming the effectiveness of feedback. The final integral assess-
ment of the effectiveness of the educational process was 7.73 on a 10-point scale. The 
proposed model allows not only to quickly collect data but also to minimize subjectivity 
through a multi-stage coordination procedure. Automating data collection and process-
ing through the integration of Google Forms and a decision support system significantly 
reduces the survey time and increases the clarity of results for decision-makers. The 
modified Delphi method in combination with online tools is an effective and accessible 
tool for monitoring, forecasting development, and optimizing management in educa-
tional institutions, and can also be adapted for other subject areas.

Keywords: online survey, modified Delphi method, expert assessment, decision 
support system, management of the educational process

Аннотация. Білім беруді цифрландыру жағдайында басқарушылық 
шешімдер қабылдау үшін білім беру процесіне қатысушылардың пікірлерін 
жинау мен талдаудың тиімді құралдарын іздестіру өзекті мәселе болып табылады. 
Дәстүрлі сауалнама әдістері көбінесе айтарлықтай уақыттық және материалдық 
шығындарды талап етеді, ал алынған деректердің толықтығы мен дұрыстығы 
жеткіліксіз болуы мүмкін. Зерттеуде шешім қабылдауды қолдау жүйелерімен 
және бұлтты платформалармен интеграцияланған модификацияланған Дельфи 
әдісі негізінде онлайн-сауалнамаларды ұйымдастырудың тиімді тәсілі ұсынылған. 
Жұмыстың мақсаты білім беру процесінің ағымдағы жағдайын талдау үшін 
сараптамалық бағалауларды жинау мен келісудің моделін әзірлеу және сынақтан 
өткізу болып табылады. Әдіснамалық база ретінде классикалық нұсқадан 
интервалдық бағалауды қолдануымен ерекшеленетін модификацияланған 
Дельфи әдісі алынғандықтан сарапшылардың белгісіздігі мен сенімділік деңгейін 
ескеруге мүмкіндік туады. Қолжетімділік, интеграцияның қарапайымдылығы 
және нәтижелерді автоматты түрде экспорттау мүмкіндігі болғандықтан 
деректерді жинау үшін Google Forms платформасы таңдалды. Деректерді өңдеу 
және статистикалық көрсеткіштерді есептеу, әзірленген математикалық және 
ақпараттық қамтамасыз етуді қолдана отырып, автоматты түрде жүргізілді. 
Сараптамалық топқа оқытушылар, әдіскерлер, IT-мамандары және білім 
сапасын бағалау саласындағы тәуелсіз сарапшылардан тұратын 12 маман кірді. 
Зерттеу екі турдан құралды. Бірінші турда сарапшылар бес негізгі көрсеткішті 
бағалап, пікірлердің бастапқы алшақтығын анықтады. Бірінші турдың жиынтық 
нәтижелерімен танысқаннан кейін, екінші турда барлық көрсеткіштер бойынша 
бағалау интервалдарының айтарлықтай тарылғаны және консенсус деңгейінің 
0.75-тен жоғары өскені байқалып, кері байланыстың тиімділігі расталды. Білім 
беру процесінің тиімділігінің қорытынды интегралдық бағасы 10 балдық шкала 
бойынша 7.73 құрады. Ұсынылған модель деректерді жедел жинап қана қоймай, 
көп сатылы келісу процедурасы арқылы субъективтілікті азайтуға мүмкіндік 
береді. Google Forms пен шешім қабылдауды қолдау жүйесінің интеграциясы 
арқылы деректерді жинау мен өңдеуді автоматтандыру сауалнама жүргізу 
уақытын едәуір қысқартады және шешім қабылдаушы тұлғалар үшін нәтижелердің 
көрнекілігін арттырады. Модификацияланған Дельфи әдісі онлайн-құралдармен 
үйлескен түрде, білім беру мекемелерінде мониторинг, даму бағытын болжау 
және басқаруды оңтайландырудың тиімді әрі қолжетімді құралы болып табылады, 

сонымен қатар зерттеу шешімін басқа да пәндік салаларға бейімдеуге болады.
Түйін сөздер: онлайн сауалнама, модификацияланған Дельфи әдісі, 

сараптамалық бағалау, шешім қабылдауды қолдау жүйесі, білім беру процесін 
басқару

Аннотация. В условиях цифровой трансформации образования 
актуальной задачей является поиск эффективных инструментов для сбора 
и анализа мнений участников образовательного процесса с целью принятия 
обоснованных управленческих решений. Традиционные методы опроса часто 

требуют значительных временных и материальных затрат, а полученные данные 
могут обладать недостаточной полнотой и достоверностью. Данное исследование 
предлагает эффективный способ организации онлайн-опросов на основе 
модифицированного метода Дельфи, интегрированного с системами поддержки 
принятия решений и облачными платформами. Целью работы является разработка 
и апробация модели сбора и согласования экспертных оценок для анализа текущего 
состояния образовательного процесса. В качестве методологической базы высту-
пил модифицированный метод Дельфи, отличающийся от классического аналога 
использованием интервальных оценок, позволяющих учитывать неопределен-
ность и уровень уверенности экспертов. Для сбора данных была выбрана платфор-
ма Google Forms благодаря ее доступности, простоте интеграции и возможности 
автоматизированного экспорта результатов. Обработка данных и расчет 
статистических показателей производились автоматически с использованием 
разработанного математического и информационного обеспечения. В экспертную 
группу вошли 12 специалистов: преподаватели, методисты, IT-специалисты и 
независимые эксперты в области оценки качества образования. Исследование 
проводилось в два тура. В первом туре эксперты оценили пять ключевых 
показателей, что позволило выявить первоначальный разброс мнений. После 
ознакомления с агрегированными результатами первого тура во втором туре 
наблюдалось значительное сужение интервалов оценок и рост уровня консенсуса 
по всем показателям выше 0.75, что подтверждает эффективность обратной 
связи. Итоговая интегральная оценка эффективности образовательного процесса 
составила 7.73 по 10-балльной шкале. Предложенная модель позволяет не только 
оперативно собирать данные, но и минимизировать субъективность за счет 
многоступенчатой процедуры согласования. Автоматизация сбора и обработки 
данных через интеграцию Google Forms и системы поддержки принятия решений 
существенно сокращает время проведения опроса и повышает наглядность 
результатов для лиц, принимающих решения. Модифицированный метод Дельфи 
в сочетании с онлайн-инструментами является эффективным и доступным 
инструментом для мониторинга, прогнозирования развития и оптимизации 
управления в образовательных учреждениях, а также может быть адаптирован 
для других предметных областей.

Ключевые слова: онлайн-опрос, модифицированный метод Дельфи, экс-
пертная оценка; система поддержки принятия решений, управление образователь-
ным процессом

интересов.

Кіріспе.
Қазіргі заманда білім беру жүйесін басқару үдерісі ақпараттық 

технологиялардың қарқынды дамуына байланысты түбегейлі өзгерістерге 
ұшырап отыр (Xiong et all., 2025). Оқу орнының сапалы дамуын қамтамасыз ету 
үшін басқарушылық шешімдерді дер кезінде қабылдау және олардың тиімділігін 
объективті бағалау маңызды міндеттердің біріне айналды. Осы тұрғыда сарапшы-
лардың пікірлерін жүйелі түрде жинау және талдау білім беру процесін жетілдіру-
дің негізгі құралы болып саналады.

Дәстүрлі сауалнама жүргізу әдістері уақыт пен материалдық ресурстарды 
көп қажет етеді, ал алынған деректердің толықтығы мен нақтылығы көбіне 
шектеулі болады. Бұл кемшіліктерді жою мақсатында онлайн сауалнама 
жүргізу технологиялары кеңінен қолданыла бастады. Онлайн платформалар тек 
деректерді жинауды жеделдетіп қана қоймай, оларды автоматты түрде өңдеу, 
визуализациялау және нәтижелерді сараптамалық тұрғыда талдау мүмкіндігін 
береді.

Мақалада білім беру процесіне қатысушылардың пікірлерін жинау және 
келісімге келтіру үшін модификацияланған Дельфи әдісін қолданудың өзектілігі 
қарастырылады. Бұл әдіс сараптамалық бағалаулардың дәлдігін арттыруға, 
пікірлер арасындағы алшақтықты азайтуға және ортақ шешімге қол жеткізуге 
мүмкіндік береді.

Сараптамалық бағалауларды жинау мен талдау әдістері басқарушылық 
шешімдер қабылдау жүйесінде ерекше маңызға ие. Солардың ішінде Дельфи әдісі 
(Delphi method) — көпқадамды, анонимді сауалнама жүргізу арқылы сарапшы-
лардың пікірлерін келісімге келтіруге арналған ең танымал тәсілдердің бірі. Бұл 
әдіс алғаш рет 1960-жылдары RAND Corporation зерттеу орталығында әзірленіп, 
бастапқыда әскери-стратегиялық жоспарлау үшін қолданылған (Dalkey et all., 
1963). Кейіннен ол білім беру, денсаулық сақтау, экономика және технологиялық 
даму салаларында кеңінен қолданыла бастады.

Классикалық  Дельфи әдісі бірнеше кезеңнен тұрады, әр кезеңде сарапшылар 
алдыңғы турдың нәтижелерімен танысып, өз бағаларын қайта қарайды. Roy Schmidt 
атап өткендей, әдістің басты артықшылығы — сарапшылардың пікірлерін жүйелі 
түрде жақындату және консенсусқа қол жеткізу (Schmidt., 2007). Өзгерістерді 
талап ететін, дәстүрлі әдістің кемшіліктері де бар: деректерді жинау мен өңдеудің 
ұзақтығы, ұйымдастырудың күрделілігі және кейбір жағдайларда сарапшылардың 
белсенділігінің төмендеуі.

Осы олқылықтарды жою үшін соңғы жылдары көптеген ғалымдар әдісті 
жетілдіруге күш салды. Дельфи әдісінің электрондық нұсқалары зерттеліп, ақпа-
раттық технологиялармен интеграциялаудың артықшылықтары қарастырылды 
(Hsu et all., 2007). Fred Woudenberg болса, анонимділіктің сарапшылардың 
пікірлеріне қысым көрсетуді азайтып, шынайылық деңгейін арттыратынын 

дәлелдеді (Woudenberg., 1991). 
Соңғы жылдары модификацияланған Дельфи әдісін қолдану ауқымы 

кеңейіп, онлайн платформалармен біріктіру үрдісі қалыптасты (Mello et all., 2025). 
Шешім қабылдауды қолдау жүйелері (ШҚҚЖ) мен Google Forms сияқты онлайн 
сауалнама құралдарын біріктіру арқылы деректерді жинау мен талдау үдерісін 
автоматтандырудың тиімділігін көрсетті (Mailybayev et all., 2021). Бұл тәсіл са-
рапшылар арасындағы географиялық қашықтық мәселесін жойып, жауап беру 
жылдамдығын арттырады.

Сонымен қатар, Chitu Okoli және Suzanne Pawlowski білім беру жүйесін-
де Дельфи әдісін қолданудың ерекшеліктерін зерттеп, оның оқу бағдарламаларын 
жетілдірудегі және білім сапасын бағалаудағы маңызын атап өтті (Okoli et all., 
2004). Gene Rowe және George Wright болса, әдістің болжам жасау қабілетін және 
стратегиялық жоспарлаудағы рөлін нақтылап көрсетті (Rowe et all., 2011).

Жалпы, әдебиеттер көрсеткендей, модификацияланған Дельфи әдісін за-
манауи онлайн сауалнама құралдарымен біріктіру сараптамалық бағалаулардың 
сапасын арттырып, басқарушылық шешімдердің тиімділігін айтарлықтай жоға-
рылатады.

Әдістер мен материалдар.
Бұл зерттеудің негізінде білім беру процесін басқаруда сараптамалық пікір-

лерді жинау және талдау үшін модификацияланған Дельфи әдісін (МДӘ) қолдану 
жатыр. Әдістің негізгі мақсаты – сарапшылардың әртүрлі көзқарастарын жүйелі 
түрде жинақтап, олардың арасындағы айырмашылықтарды біртіндеп азайтып, ор-
тақ келісімге (консенсусқа) қол жеткізу. Модификацияланған нұсқа дәстүрлі әді-
стен ерекшеленіп, онлайн сауалнама платформаларымен және шешім қабылдауды 
қолдау жүйесімен (ШҚҚЖ) интеграцияланған (Сурет-1).

МДӘ қолдану алдында сарапшыларды іріктеу жүргізілді. Сарапшылар 
құрамына Халықаралық көліктік-гуманитарлық университетінің оқытушылары, 
оқу процесін басқару бөлімінің қызметкерлері, ақпараттық технологиялар 
саласының мамандары және білім сапасын бағалау бойынша тәуелсіз сарапшылар 
кірді. Іріктеу критерийлерінің бірі сарапшының біліктілік көрсеткіші болды, ол 
келесі формуламен есептелді:

мұндағы E – сарапшының жалпы біліктілік көрсеткіші, ал E_min – іріктеуге 
қатысу үшін қажетті минималды шек. Бұл шарт сарапшылар minқұрамына тек 
қажетті тәжірибе мен білімге ие тұлғалардың кіруін қамтамасыз етеді. 
Сарапшылардың нақты біліктілік коэффициенті қосымша түрде келесі 
формуламен анықталды:

Сур.1.  Онлайн режимде шешім қабылдауды қолдау жүйелерінің көмегімен білім беру процесінің жұмысын 
және оны дамыту жолдарын сараптамалық бағалауға арналған платформаның құрылымдық схемасы

 мұндағы  – сарапшының біліктілік коэффициенті,  – сарапшының 
кәсіби тәжірибесінің ұзақтығы (жылмен),  – сарапшылар тобындағы 
ең көп тәжірибеге ие қатысушының жұмыс өтілі, ал  – сарапшының 
тәжірибесінің талданатын білім саласына сәйкестік коэффициенті (0-ден 1-ге 
дейінгі аралықта).

Сауалнама құрастыру кезінде барлық көрсеткіштерге салмақ 
коэффициенттері (wⱼ) тағайындалды, бұл әр көрсеткіштің жалпы бағалаудағы 
үлесін көрсету үшін қажет болды:

мұндағы wⱼ – j-көрсеткіштің салмағы, ал n – жалпы бағаланатын көрсет- 
кіштердің саны. Бұл тәсіл бағалау кезінде маңызды параметрлердің артық немесе 
кем есептелуін болдырмауға мүмкіндік береді.

Әр сарапшы бағалауды интервалдық түрде берді (Pankratova et all., 2012: 
711–721):

мұндағы – i -сарапшының j-көрсеткішке берген бағасы, Lij – бағалаудың 
төменгі шекарасы, Uij – жоғарғы шекарасы. Мұндай тәсіл сарапшы бағасындағы 
белгісіздік пен сенімсіздік деңгейін ескеруге мүмкіндік береді.

Әр көрсеткіш бойынша орташа интервал мына формуламен есептелді:

мұндағы m – сарапшылар саны. Бұл есептеу барлық сарапшылар пікірін бір 
интервалға жинақтап, кейінгі талдау үшін бірыңғай шектерді алуға мүмкіндік 
береді.

Алынған деректерді статистикалық өңдеу кезінде стандартты ауытқу (σⱼ) 
және мәндер диапазоны (Rⱼ) анықталды:

мұндағы – i-сарапшының нақты мәні,  – көрсеткіштің орташа мәні. 
Стандартты ауытқу мәні сарапшылар пікірлерінің бір-бірінен қаншалықты алыс 
екенін көрсетеді.
           Мәндер диапазоны келесі формуламен есептелді:

           Бұл диапазон сарапшылар пікірлерінің алшақтығын анық көрсетеді. 
Сарапшылар пікірлерінің үйлесімділік деңгейін сипаттау үшін консенсус деңгейі 
(КД) есептелді:

мұндағы КДj – j-көрсеткіш бойынша келісім деңгейі. Егер КД ⱼ ≥0.7 болса, бұл 
көрсеткіш бойынша сарапшылар арасында жеткілікті деңгейде келісім бар деп 
есептеледі (Linstone et all., 1976: 317–318)  
          Бірінші кейіннен екінші тур жүргізілді. Екі турдың нәтижелері негізінде 
сарапшылар өз бағаларын қайта қарап, интервалдарын тарылта алды:

                

мұндағы  – бірінші турдағы интервал, – екінші турдағы жаңартылған 
интервал. Бұл тәсіл пікірлерді біртіндеп жақындатуға мүмкіндік береді.

Барлық турлар аяқталған соң интегралдық қорытынды баға есептелді:

мұндағы S – жалпы интегралдық баға, wⱼ – көрсеткіштің салмақ 
коэффициенті, – көрсеткіштің орташа мәні. Бұл баға зерттеу нысанының 
жалпы жағдайын сандық түрде сипаттайды және басқарушылық шешімдер 
қабылдауға негіз болады (Almaiah et all., 2022).

Сауалнама құрастыру және тарату үшін Google Forms, Microsoft Forms, Yan-
dex Forms, Survey Monkey сынды платформалардың артықшылықтары мен 
кемшіліктері қарастырылды (Nguyen et all., 2018: 74–79). Аталған платформалардың 
ішінде, Survey Monkey ақылы, Microsoft Forms шартты ақылы, Yandex Forms 
платформасында тіркелушілердің аз болдғандығынан бұл платформалар 
таңдалмады. Google Forms платформасының толық тегін болуы және Android 
тұтынушыларында Google аккаунттардың бары, сонымен қатар Google Forms 
кез-келген операциялық жүйеде кедергісіз жұмыс істеуі, аталған платформаны 
таңдауға негіз болды (Ayandibu., 2025: 411–419). Таңдау барысында Google Forms 
платформасының артықшылықтары мен кемшіліктері де ескерілді. 

             Бұл құралдың негізгі артықшылықтары:
             Қарапайым әрі интуитивті интерфейс, сауалнаманы тез құрастыру 
мүмкіндігі;
             Құрамында әртүрлі сұрақ түрлері (жабық, көп таңдаулы, Лайкерт 
шкаласы, ашық сұрақтар) бар;
Автоматты түрде деректерді жинау және кестелік форматта экспорттау мүмкіндігі 
(Excel, CSV);
Нәтижелерді графикалық түрде көрсету (диаграммалар, гистограммалар);

             Респонденттердің анонимдігін сақтау және географиялық орналасуына 
тәуелсіз қатыстыру.
             Google Forms платформасының артықшылықтарымен қатар бірқатар 
кемшіліктері де бар:
             Дизайн мен визуалды бейімдеудің шектеулілігі – сауалнаманың сыртқы 
көрінісін (түстер, шрифттер, орналасу) кәсіби деңгейде толық өзгерту мүмкіндігі 
шектеулі;
             Күрделі логикалық тармақталудың әлсіздігі – сұрақтар арасындағы 
шартты қатынастар тек қарапайым деңгейде жүзеге асады, күрделі 
сценарийлерді құру қиын;
            Кеңейтілген статистикалық талдаудың болмауы – Google Forms тек 
базалық диаграммалар ұсынады, терең статистикалық талдау үшін деректерді 
басқа бағдарламаларға экспорттау қажет.
            Әр сарапшыға Google Forms арқылы бірегей сілтеме жіберілді. Жауаптар 
автоматты түрде Google Forms бұлттық сақтау жүйесінде жиналып, кейін 
ШҚҚЖ-ға жүктелді. Бұл интеграция деректерді өңдеу уақытын айтарлықтай 
қысқартуға мүмкіндік берді.
            Нәтижелер және оларды талқылау.
            Зерттеу барысында модификацияланған Дельфи әдісі мен онлайн 
сауалнама платформаларының интеграциясы негізінде білім беру процесінің 
ағымдағы жағдайы мен даму перспективалары бағаланды. Сарапшылардың 
пікірлері екі турдан тұратын сауалнама арқылы жиналды.
            1. Сарапшылар құрамы және сауалнама статистикасы

Жалпы 12 сарапшы қатысты, оның ішінде 5 — оқытушы, 3 — әдіскер, 2 — 
ІТ маманы және 2 — тәуелсіз сарапшы. 

Сауалнамаға 12 сарапшының қатысуы зерттеудің мақсаты мен қолданылған 
сараптамалық бағалау әдісіне сәйкес және келесі факторлармен негізделеді:

Біріншіден, зерттеу жаппай емес, мақсатты, яғни эксперттік сауалнама 
түрінде жүргізілді. Мұндай жағдайда респонденттердің саны олардың санымен 
емес, кәсіби құзыреттілігімен және тәжірибесімен айқындалады. Ғылыми-
әдістемелік зерттеулерде сарапшылар санының 10–15 адам аралығында болуы 
алынған нәтижелердің жеткілікті сенімділігі мен репрезентативтілігін қамтамасыз 
етеді (Mailybayev et all., 2024: 413–420). Екіншіден, сарапшылар құрамы көпсалалы 
қағида бойынша іріктелген. Оқытушылар педагогикалық аспектілерді, әдіскерлер 
білім беру процесін ұйымдастыруды, ІТ мамандары техникалық іске асыруды, ал 
тәуелсіз сарапшылар объективті сыртқы бағалауды қамтамасыз етеді. Бұл әртүрлі 
көзқарастарды ескеріп, бағалаудың жан-жақтылығын арттырады. Үшіншіден, 
сарапшылар санының шектеулі болуы бағалау сапасын тереңдетуге мүмкіндік 
береді, себебі, әрбір қатысушы сауалнаманы мұқият талдап, дәлелді және саналы 
жауап береді, бұл формальды жауаптардың ықтималдығын төмендетеді.

Бірінші және екінші турда сауалнамаға қатысқан барлық сарапшылар, 
қойылған сұрақтардың барлығына толық жауап беру арқылы жауаптардың 

толықтығын 100% деңгейде қамтамасыз етті.
2. Бірінші тур нәтижесі бойынша сарапшылар білім беру процесінің 5 

негізгі көрсеткішін () бағалады:
LMS жүйесінің тиімділігі ();
Оқу-әдістемелік материалдардың жаңартылу жиілігі ();
Ақпараттық жүйелердің интеграция деңгейі ();
Оқытушылардың цифрлық сауаттылығы ();
Студенттердің қашықтан оқытуға бейімділігі ().	
Интервалдық бағалау нәтижелері 1-кестеде берілген.
Кесте 1. Бірінші турдағы интервалдық бағалау нәтижелері 

Көрсеткіш Орташа 
төменгі 
шек 

Орташа 
жоғарғы 
шек 

Орташа 
мән 

Диапазон КД

 LMS тиімділігі 7.2 8.5 7.85 0.48 1.3 0.63
 Материалдарды 
жаңарту

6.8 8.2 7.50 0.42 1.4 0.70

 Интеграция 
деңгейі

6.5 8.0 7.25 0.36 1.5 0.76

 Цифрлық 
сауаттылық

7.0 8.8 7.90 0.50 1.8 0.72

 Қашықтан 
оқытуға бейімділік

6.9 8.6 7.75 0.46 1.7 0.73

               
          Кестеден көріп отырғанымыздай, бірінші турда кейбір көрсеткіштер бойынша (K1) 
консенсус деңгейі (КД) 0.7-ден төмен болды, бұл сарапшылар пікірлерінің әлі де толық 
қалыптаспағанын білдіреді.
Екінші тур нәтижелері бойынша сарапшыларға бірінші турдың қорытындылары 
ұсынылып, олар өз бағаларын қайта қарастырды. Нәтижесінде бағалау 
интервалдары тарылды, стандартты ауытқу азайды, ал келісім деңгейі артты.
           Кес. 2. Екінші турдағы интервалдық бағалау нәтижелері
Көрсеткіш Орташа 

төменгі 
шек 

Орташа 
жоғарғы 
шек 

Орташа мән Стандартты 
ауытқу 

Диапазон КД

 LMS тиімділігі 7.5 8.4 7.95 0.32 0.9 0.82
 Материалдарды 
жаңарту

7.0 8.1 7.55 0.28 1.1 0.75

 Интеграция деңгейі 6.9 8.0 7.45 0.25 1.1 0.77
 Цифрлық сауаттылық 7.2 8.6 7.90 0.30 1.4 0.79
 Қашықтан оқытуға 
бейімділік

7.1 8.4 7.75 0.27 1.3 0.79

        Барлық көрсеткіштер бойынша консенсус деңгейі (КД) 0.75-тен жоғары бол-
ды, бұл сарапшылардың екінші турда ортақ көзқарасқа жақындағанын көрсетеді 
(Chen et all., 2024).
        Көрсеткіштердің салмақ коэффициенттері wⱼ ескеріліп, жалпы интегралдық 
баға келесі формуламен есептелді:

       Маңыздылық үлесі: w1 = 0.25, w2 = 0.20, w3 = 0.20, w4 = 0.15, w5 = 0.20.
       Есептеу нәтижесі:

      Бұл мән білім беру процесінің ағымдағы тиімділігін 10 балдық шкала бойынша 
7.73 деңгейінде сипаттайды.
      Жақсы көрсеткіштерге жеткенмен, таңдалған тәсілдің кемшіліктері де бар 
екенін ескеру қажет (Bravo-Jaico et all., 2025). Ең алдымен, алынатын нәтижелер 
сарапшылардың жеке тәжірибесі мен субъективті көзқарасына қатты тәуелді, 
сондықтан сарапшылар дұрыс іріктелмесе, бағалау объективті болмауы мүмкін. 
Модификацияланған Дельфи әдісі бірнеше кезеңнен тұратындықтан, келісімге 
келу процесі кезінде кейбір қатысушылардың белсенділігі төмендеуі ықтимал 
(Naeem et all., 2025: 4–12). Сонымен қатар, онлайн сауалнама ШҚҚЖ мен Google 
Forms платформаларына сүйенетіндіктен, интернет сапасына және техникалық 
жүйелердің тұрақтылығына тәуелді болады, ал бұл кей жағдайда деректердің 
толық жиналмауына әсер етуі мүмкін. Интервалдық бағалау форматы барлық 
сарапшыларға бірдей түсінікті бола бермейді, сондықтан кейбір жауаптар дәл 
болмай қалу қаупі бар. Сондай-ақ автоматтандырылған өңдеу сарапшылардың 
күрделі әрі контекстке бай пікірлерін толық қамти алмай, сапалық ақпараттың 
бір бөлігін жоғалтуы мүмкін. ШҚҚЖ мен Google Forms қолданбаған кезде, 
сарапшылар білім беру процесінің жай-күйін оптимистік түрде бағалап жібереді, 
кейінен тағайындалған аудит сарапшылардың бағасын көп жағдайда растай 
бермейді, керсінше аудит нәтижелері ШҚҚЖ мен Google Forms нұсқаларына 
сәйкес келеді.
           Нәтижелер көрсеткендей, модификацияланған Дельфи әдісін онлайн 
сауалнама құралдарымен біріктіру сараптамалық бағалаулардың нақтылығын 
арттырды. Бірінші тур мен екінші тур арасындағы салыстыру консенсус деңгейінің 
айтарлықтай өскенін көрсетеді. 
           Сонымен қатар, LMS тиімділігі () мен оқу материалдарын жаңарту жиілігі 
() бойынша пікірлер- дегі ауытқу көбірек қысқарды, бұл деректерді алдын 
ала талдаудың және сарапшыларға объективті ақпарат ұсынудың тиімділігін 
көрсетеді.

Google Forms платформасы сауалнаманы онлайн режимде таратуды қамта-
масыз етті және қатысушылардың жауап беру белсенділігін арттырды. Бірінші 
турда сілтеме e-mail және мессенджерлер арқылы жіберілді, нәтижесінде жауап 
қайтару уақыты орта есеппен 2,3 күнді құрады.

Платформа жинақтаған деректер бірден Excel кестелеріне экспортталып, 
ШҚҚЖ-ға енгізілді. Бұл тәсіл статистикалық көрсеткіштерді (орташа мән, 
медиана, стандартты ауытқу, диапазон) автоматты түрде есептеуге және оларды 
визуалды түрде көрсетуге мүмкіндік берді (Ani et all., 2025: 7484–7497).

Екінші турда сарапшылар Google Forms интерфейсіндегі нәтижелермен 
танысып, пікірлерін қайта қарады. Платформадағы Branching функциясының 
арқасында әр сарапшы алдыңғы турдағы өз бағасына және орташа мәндерге 
байланысты жеке сұрақтар тізімін алды (Anih et all., 2025: 189–198). Бұл жекеле-
ген түзетулер енгізуді жеңілдетіп, консенсус деңгейінің артуына әсер етті.

Қорытынды.
Зерттеу нәтижелері білім беру процесін бағалау мен жетілдіруде 

модификацияланған Дельфи әдісін онлайн сауалнама құралдарымен, атап 
айтқанда Google Forms платформасымен біріктірудің жоғары тиімділігін көрсет-
ті. Бұл тәсіл сарапшылардың пікірлерін жедел жинауға, оларды статистикалық 
тұрғыдан өңдеуге және нәтижелерді визуализациялауға мүмкіндік берді.

Модификацияланған Дельфи әдісі дәстүрлі әдіспен салыстырғанда бірнеше 
артықшылыққа ие екені анықталды:

Интервалдық бағалау сарапшылардың пікірлерін дәлірек көрсетуге және 
белгісіздікті азайтуға мүмкіндік берді;

Көптурлы кері байланыс сарапшылар арасындағы пікір алшақтығын 
қысқартып, келісім деңгейін арттырды;

Онлайн интеграция (Google Forms + ШҚҚЖ) деректерді жинау уақытын 
қысқартты;

Автоматты есептеу және визуализация нәтижелердің көрнекілігін арттырды 
және шешім қабылдау процесін жеделдетті.

Алынған нәтижелер көрсеткендей, екінші турда барлық көрсеткіштер 
бойынша консенсус деңгейі 0.75-тен жоғары болды, бұл сарапшылардың ортақ 
көзқарасқа жақындағанын дәлелдейді. Жалпы интегралдық баға 10 балдық шкала 
бойынша 7.73 деңгейінде қалыптасты, бұл білім беру процесінің тиімділігінің 
жоғары екенін, бірақ жетілдіруді қажет ететін аспектілердің бар екенін көрсетеді.

Практикалық тұрғыдан алғанда, ұсынылған әдіс университеттерде, 
колледждерде және басқа да білім беру ұйымдарында оқу процесін автоматтандыру, 
талдау, стратегиялық жоспарлау және басқарушылық шешімдер қабылдау 
кезінде пайдалануға болады. Болашақ зерттеулерде бұл тәсілді нақты пәндік 
салаларға бейімдеу және жасанды интеллект құралдарын интеграциялау арқылы 
сараптамалық бағалауды одан әрі автоматтандыру мүмкіндігі қарастырылады.

